
ఈర్ష్య —

	మ.	
వదనాగ్రంబున వాణి యున్నది మము న్వాక్రువ్వ నీ దిందిరా

మదిరాక్షీమణి యున్నదక్షుల మము న్మన్నించి వీక్షింప నీ

దదియుంగాక నృసింహ నీవిపులబాహోశ్లేష మే నొంద నో

ర్వదు భూదేవి బహుప్రియారత నినుం బ్రార్థింప నిం కేటికిన్.

విరహము —

	ఉ.	
నెచ్చలు లీనృసింహధరణీవరుఁ దెచ్చెద మంచుఁ బోయి రా

రిచ్చట నీవునుం గరుణ యించుక లే కలరంపగుంపులం

గ్రుచ్చెద వేల మత్ప్రియునిఁ గూర్పుము మన్మథ నీకుఁ దద్విభుం

దెచ్చుటకై యొసంగెద మదీయకటాక్షము లన్జయాస్త్రముల్.

ప్రవాసము —

	చ.	
చిరయశ యోబభూవరనృసింహ భవద్రిపుకాంత కాననాం

తరమున కేఁగి యందు నిజనాథునిఁ గానక మన్మథార్తయై

వరుని సరోజపత్త్రమున వ్రాయునెడం గరము ల్సెమర్పఁగా

నరయ నిజాంగకంబె పగ యయ్యె నటంచుఁ దలంచు దైవమున్.

	క.	
పలువుర కొకభామినిపైఁ, దలఁపును నొకవారసతికిఁ దగఁ బలువురపై

వలపును మృగవిహగాదుల, కెలవు రసాభాస మయ్యె క్షితి నె ట్లన్నన్.

రసాభాసము —

	చ.	
అలఘువిశీర్ణపక్షయుగ మై యమితోన్నమితోర్ధ్వకాయ మై

గళరవము ల్దలిర్పఁ బ్రియకాంతకు ముద్దులు వెట్టి యుబ్బునం

బలమఱు మేడపై కెగసి పక్షము ద్రిప్పుచుఁ గుంచితాస్య మై

పొలఁతుకఁ బిల్చు విభ్రమకపోతము హుంకృతనాదమాధురిన్.

	క.	
భావింప భావశాంతియు, భావోదయ భావసంధి భావశబలతల్

భావం బడఁగుట పుట్టుట, ద్వైవిధ్యము బహుత యనఁగఁ దగు నె ట్లన్నన్.

భావశాంతి —

	చ.	
తలఁపఁగ రాజశేఖరుఁ డతండు తలోదరి సర్వమంగళా

కలితవు నీవు మీర లొకగాత్రముకైవడిఁ గూడి మాడుచుం

జెలఁగుట యొప్పుఁగా కలుగఁ జెల్లునె మీ కని బోటి మ్రొక్కఁగా

లలనకుఁ దోఁచె బాష్పసలిలంబు నివారితమానపంక మై.

భావోదయము —

	ఉ.	
మేలము లాడువేళల సమేలము లై చెలు లెల్ఁల గూడి యో

బాలిక శ్రీనృసింహనరపాలు వరించెదవే యటన్న నీ

		 ఈ పేజీలో చివరి మార్పు 7 జనవరి 2022న 20:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

